
Zbatimi i Agjendës 2030 ka qenë dhe vazhdon të jetë një përparësi e rëndësishme për Shqipërinë 
dhe institucionet e vendit. Shqipëria ka qenë ndër vendet e para që ka miratuar njëzëri një rezolutë 
të Kuvendit që konfirmon angazhimin e vendit për Agjendën 2030 dhe që ka krijuar mekanizmat 
institucionalë për të ndërlidhur SKZHIE si dhe strategjitë dhe politikat sektoriale me Objektivat e 
Zhvillimit të Qëndrueshëm. Ky proces lidhet ngushtë me përparësitë e vendit: integrimi në 
Bashkimin Europian, Axhendën 2030 për Zhvillim dhe me treguesit për Objektivat Zhvillimit të 
Qëndrueshëm për Shqipërinë, me fokus tek sektorët jetikë të zhvillimit të vendit si cilësia e 
shëndetësisë dhe arsimit, qeverisja e mirë dhe sundimi i ligjit, ofrimi i shërbimeve publike, dhe 
ringritja efektive nga pandemia e Covid-19.  

Arritja e objektivave për zhvillimin e qëndrueshëm të vendit është pjesë e përmbushjes së 
reformave dhe angazhimeve të procesit të integrimit Europian sipas agjendës afatgjatë që ndihmon 
procesin e integrimit të Shqipërisë në BE brenda një kornize të qartë e të qëndrueshme strategjike. 
Integrimi europian është, dhe për vitet në vijim gjatë zbatimit të Agjendës 2030, do të jetë 
përparësia kryesore e vendit, duke i dhënë gjithashtu një shtysë dhe mbështetje 
procesevereformuese në të. Nga kjo pikëpamje, Plani Kombëtar për Integrim Evropian është 
dokument tepër i rëndësishëm për arritjen e OZHQ-ve në Shqipëri, pasi shumë nga reformat që 
kërkohen për integrimin në BE janë në përputhje me qëllimet e zhvillimit të qëndrueshëm.  

Përafrimi i OZHQ-ve me strategjitë kombëtare bazohet në qasjen për integrimin e proceseve te 
planifikimit te OZHQve dhe Axhendës 2030, në sistemet dhe instrumentet kombëtarë të proceseve 
te planifikimit te politikave dhe te strategjive e dokumenteve strategjike të vendit, duke synuar 
eficiencën lidhur me përdorimin e mekanizmave të sistemeve të vendit; shmangien e 
mbivendosjeve të proceseve planifikuese; përdorimin efektiv të burimeve njerëzore; planifikimin 
realist të burimeve në kuadër të Axhendës 2030, si pjesë e axhendës zhvillimore të vendit; evitimin 
e raportimeve të dyfishta gjatë zbatimit të kësaj axhende të rëndësishme për zhvillimin e vendit.  

Progresi në arritjen e OZHQ-ve ka qenë i ndryshëm dhe i ndikuar nga faktorë të rëndësishëm ndër 
të cilët pandemia e Covid-19 ngadalësoi ndjeshëm arritjet në adresimin e sfidave të zhvillimit të 
vendit. Po kështu, tërmeti që goditi Shqipërinë në vitin 2019 si dhe disa kriza globale, përfshirë 
atë energjitike, agresionin në Ukrainë etj. që shoqëruan periudhën e rikuperimit nga pandemia e 
Covid-19, efektet e të cilave janë edhe sot të pranishme në ekonominë globale, kanë patur ndikim 
negativ, ndonëse të përkohshëm, në zbatimin e agjendës së zhvillimit të vendit.  

Krahas faktorëve globalë, ndryshimet e rëndësishme demografike në vend gjatë dekadës së fundit 
shoqëruar me përkujdesin e nevojshëm social, tranzicioni i gjelbër dhe energjitika, aftësia dhe 
qëndrueshmëria ndaj ndryshimeve klimatike dhe rreziqeve të paparashikueshme, përmirësimi i 
aftësive për punë dhe transformimi digjital për t’ju përgjigjur ndryshimeve të shpejta në tregun e 
punës dhe produktivitetit të biznesit, krahas mirëqeverisjes e ndërtimit të institucioneve të 



fuqizuara, efektive dhe transparente, përbëjnë sfida kritike me të cilat Shqipëria do të duhet të 
vijojë të përballet deri në vitin 2030 e më tej.  

Urdhri nr.28 date 13.03.2023 “Për ngritjen e Komitetit Nderministror për arritjen e Objektivave të 
Zhvillimit të Qëndrueshëm dhe zbatimin e Agjendes 2030 për zhvillimin e Qendrueshem, si dhe 
Urdheri nr: 76 date 27.06.2023 “Per ngritjen e Grupit Nderinstitucional te punes per pergatitjen e 
udherfefyesit per arritjen e objektivave te zhvillimit te qendrueshem, si dhe bashkerendimin e 
masave peckatese per zbatimin e Agjendes 2030 te Kombeve t€ Bashkuara per zhvillimin e 
qendrueshem. (Drafti per udherrefyesin ka perfunduar dhe miratimi i tij pritet te dale me VKM)  

 


